
INVESTISIYA FAOLIYATINI 
MOLIYALASHTIRISH 
MANBALARINI 
RIVOJLANTIRISH 
MEXANIZMLARI
Ismailov Dilshod Anvarjonovich
TDIU “Menejment” fakulteti dekani., 
Jahon iqtisodiyoti va xalqaro iqtisodiy munosabatlar 
kafedrasi dosenti., PhD.

Annotatsiya: Ushbu maqolada milliy iqtisodiyotimizda investisiya loyihalarini moliyalashtirish manbalari va usullarini rivoj
lantirishning nazariy asoslarining oʻziga xos xususiyatlari boʻyicha oʻrganishlar asosidagi muhokama va xulosalar ishlab 
chiqish koʻzda tutilgan.

Kalit soʻzlar: investisiya, investor, investisiya faoliyati, moliyalashtirish, investisiya loyihalari, moliyalashtirish manbalari, 
fond bozorlari, real investisiyalar, moliyaviy investisiyalar.

Abstract: This article provides for the development of discussions and conclusions based on the study of the specifics of 
the theoretical foundations for the development of sources and methods of financing investment projects in our national 
economy.

Key words: investment, investor, investment activities, financing, investment projects, sources of financing, stock markets, 
real investments, financial investments.

Аннотация: В данная статья предусматривает разработку дискуссий и выводов на основе исследования специ-
фики теоретических основ развития источников и методов финансирования инвестиционних проектов в нашей 
националной экономике.

Ключевые слова: инвестиции, инвестор, инвестиционная деятельность, финансирование, инвестиционные про-
екты, источники финансирования, фондовые рынки, реальные инвестиции, финансовые вложения.

K I R I S H
Investisiya loyihalarni moliyalashtirish deganda, ajratilgan mablagʻlarni ma’lum bir investisiya loyihasining 

ehtiyojlari uchun foydalanishning aniq maqsadli mohiyati tushuniladi. Loyihalarni moliyalashtirish asosan moli-
yaviy aktivlarga emas, balki real aktivlarga investisiyalarni jalb qiluvchi investisiya loyihalarini moliyalashtirish 
uchun ishlatiladi.

Xususan, yangi turdagi mahsulotlar va yangi texnologik jarayonlarni ishlab chiqish va oʻzlashtirishga yoʻ
naltirilgan innovasion loyihalarni moliyalashtirishning eng muhim usuli boʻlib xizmat qiladi.

Ma’lumki, investisiya loyihalari katta xarajatlarni talab qiladi. Ayniqsa, koʻchmas mulk loyihalari. Mab-
lagʻlarning eng ishonchli sarmoyasi hisoblangan koʻchmas mulk eng moliyaviy intensivlikka aylanmoqda. Loyi
haga gʻoyaning muallifidan boshqa hech kim ishonmasa, dastlabki bosqichda mablagʻ topish jiddiy muam
moga aylanadi. Amaliyot shuni koʻrsatadiki, moliyaviy sheriklar investisiyalar umumiy hajmining uchdan bir 
qismi allaqachon investisiya qilingan paytda paydo boʻladi. Agar kompaniyada cheksiz moliyaviy resurslar 
boʻlsa, hech qanday muammo boʻlmaydi. Ammo puli aniq boʻlmaganlar qoʻshimcha moliyalashtirish manbala-
rini izlashlari kerak.

Hozirgi kunda iqtisodiyotimizni yanada rivojlantirish, zamonaviy texnika va yuqori texnologiyalar bilan jihoz
langan yangi korxonalarni tashkil qilish va rekonstruksiya qilish uchun investisiyalarni jalb qilish juda muhim 
ahamiyatga kasb etadi. Bu avvalambor aholi bandligi va daromadlarini oshirish kabi muhim ijtimoiy-iqtisodiy 
muammolarni hal etish imkoniyatini yaratadi. Shu boisdan ham investisiya loyihalarini moliyalashtirish man-
balari va usullarini rivojlantirish va zarur sharoitlarni yaratib berish dolzarb masalalardan biri hisoblanadi.

M A V Z U G A  O I D  A D A B I Y O T L A R N I N G  T A H L I L I
Oʻzbekiston Respublikasining Prezidenti Sh.Mirziyov tomonidan rivojlanishning uzoq muddatga moʻljal-

langan konsepsiyalari ishlab chiqilishi, bu borada birinchi qadam sifatida Oʻzbekiston Respublikasining rivoj
lanish davlat dasturlari qabul qilinib, mazkur dasturlarni ishlab chiqishda moliyalashtirish fondi tashkil etilishi 
ta’kidlandi. Bunda iqtisodiyotni rivojlantirishda aholi qoʻlida toʻplangan mablagʻlarni investisiya shaklida 
harakatga keltirish, mamlakatimizda tadbirkorlik hissini kuchaytirish muhim vazifalarimizdan biri ekanligi e’tirof 
etildi [1].

Taniqli iqtisodchi olimlardan U. Sharp ham investisiya faoliyatini fond bozori orqali moliyalashtirish mexa
nizmiga alohida e’tibor qaratadi. Uning fikriga koʻra, qimmatli qogʻozlarning daromadliligi va riskliligi oʻrtasidagi 
toʻgʻridan-toʻgʻri aloqaga ega boʻlgan oqilona investision strategiya investision faoliyatni moliyalashtirishning 
asosi hisoblanadi. Moliyaviy vositachilar (tijorat banklari, jamgʻarma va kredit uyushmalari, kredit ittifoq
lari, sugʻurta kompaniyalari, oʻzaro yordam fondlari, pensiya fondlari) esa, korporasiyalarni fond bozoridan 
qoʻshimcha mablagʻlar jalb qilish imkoniyatini bilvosita ta’minlaydi

Fikrimizcha, Y.Mirkinning fond bozori orqali investision loyihalarni moliyalashtirish mexanizmi xususidagi 
fikri alohida ilmiy-amaliy ahamiyat kasb etadi. Buning boisi shundaki, koʻpchilik MDH mamlakatlarida korpo-
rativ aksiya va obligasiyalarga qilinadigan investisiyalarning risk darajasi yuqoriligi va investorlar ishonchining 
pastligi fond bozorining rivojlanishiga toʻsqinlik qilayotgan asosiy sabablar ekanligi qator ilmiy izlanishlarda oʻz 
ifodasini topgan

U.Sharpning investision loyihalarni moliyalashtirishda moliyaviy vositachilarning roli xususidagi fikriga 
muvofik, ular investision faoliyatni moliyalashtirishning faol subyektlaridan biri hisoblanadi.

Mamlakatimiz iqtisodchi olimlaridan D.Gʻ.Gʻozibekov “investisiya- larning mazmuni aniq va ishonchli man-
balardan mablagʻlar olish, ularni asosli holda safarbar etish, rikslar darajasini hisobga olgan holda kapital qiy-
matini saqlash va koʻzlangan samarani olishdan iborat boʻladi” kabi ta’rif bergan [4]. 

Ushbu iqtisodchi olimlarning ilmiy ishlarida respublikamizda investisiya faoliyatini rivojlantirishning ilmiy-
nazariy va metodologik asoslarini takomillashtirishning ayrim jihatlari yoritilgan. Bularning barchasi milliy iqtisodi-
yotning investisiya loyihalarini moliyalashtirish manbalari va usullariga ta’sir etuvchi omillar asosida rivojlanish 
yoʻllarini tadqiq etish va ularni moliyaviy ta’minlashning ilmiy-nazariy va metodologik asoslarini takomillashtirish 
boʻyicha chuqur tadqiqotlarni amalga oshirishni, bularni mamlakatimiz amaliyotiga tadbiq qilib investisiya loyi
halarini moliyalashtirish manbalari va usullarini shakllantirish jarayonlarini jadallashtirish lozimligini talab qiladi.

T A D Q I Q O T  M E T O D O L O G I YA S I
Ushbu maqolada Oʻzbekiston va xorijiy mamlakatlar iqtisodchi olimlarining investisiyalar va investisiya faoli-

yatini moliyalashtirishning manbalari va usullarining nazariy jihatlariga bagʻishlangan ilmiy asarlari oʻrganilgan. 
Tadqiqot metodologiyasi sifatida adabiyotlarning qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R
Har qanday tashkilot tomonidan qilingan investisiyalar bir qator mezonlarga koʻra tasniflanishi mumkin:
1. Investisiya faoliyati subyektiga nisbatan jalb qilish usuliga muvofiq ichki va tashqi manbalardan jalb 

qilingan investisiya manbalariga ajratiladi.
2. Shakllantirilishiga koʻra, kapital egalari ichki va xorijiy kapital hisobiga shakllantirilgan investisiya resurs-

larini taqsimlaydilar.
Ichki kapital hisobidan shakllantirilgan investisiya resurslari xilma-xil shakllarda farqlanadi va qoida tariqa-

sida kichik biznes uchun qulayroqdir.
3. Mulk huquqiga koʻra investisiya mablagʻlari ikkita asosiy turga boʻlinadi - shaxsiy va qarzga olingan.
- Investisiyalarning oʻz manbalari tashkilotning investisiya faoliyatini qoʻllab-quvvatlaydigan va unga tegishli 

boʻlgan mablagʻlarining umumiy qiymatini tavsiflaydi.
- Investisiyalarning qarz manbalari tashkilot tomonidan jalb qilingan kapitalni barcha shakllarda qaytarila

digan asosda tavsiflaydi.
4. Jalb qilishning tabiiy-moddiy shakllariga koʻra, zamonaviy investisiya nazariyasi investisiya manbala

rining quyidagi turlarini ajratib turadi: investisiya resurslari pul shaklida; moliyaviy shaklda investisiya man-
balari; moddiy investisiya resurslari; nomoddiy shaklda investisiya resurslari. Ushbu shakllarda sarmoyalarni 
jalb qilishga qonun tomonidan yangi tashkilotlar tuzishda, ularning ustav fondlari hajmini koʻpaytirishda ruxsat 
beriladi.

5. Jalb qilish vaqtiga koʻra investisiya manbalarining quyidagi turlari ajratiladi:
- uzoq muddatli asosda jalb qilingan investisiya manbalari. Ular oʻz kapitali va bir yildan ortiq muddatli qarz 

kapitalidan iborat. Tashkilot tomonidan investisiya maqsadlari uchun shakllantirilgan oʻz va uzoq muddatli qarz 
mablagʻlarining yigʻindisi “doimiy kapital” atamasi bilan tavsiflanadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

238 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, sentyabr.  № 9-son.

- qisqa muddatli asosda jalb qilingan investisiya manbalari. Ular vaqtincha investisiya ehtiyojlarini qondirish 
uchun tashkilot tomonidan bir yilgacha tuziladi.

6. Foydalanishning maqsadli yoʻnalishlari boʻyicha quyidagilar mavjud:
- real investisiyalar jarayonida foydalanishga moʻljallangan investisiya manbalari. Ularning hajmi va tuzi

lishi tashkilotning investisiya dasturi doirasida har bir real loyiha uchun alohida rejalashtirilgan.
- moliyaviy investisiyalar jarayonida foydalanishga moʻljallangan investisiya manbalari. Ularni jalb qilish 

tashkilotning moliyaviy investisiya vositalari portfelini shakllantirish yoki qayta qurish maqsadlariga boʻysunadi.
7. Investisiya jarayonining individual bosqichlarini ta’minlash. Shu asosda investision manbalarning quyi

dagi turlari ajratiladi:
- investisiyalashdan oldingi bosqichni ta’minlaydigan investisiya manbalari.
- investisiya bosqichini ta’minlaydigan investisiya manbalari
- investisiyadan keyingi bosqichni ta’minlaydigan investisiya manbalari.
Investision resurslarning ushbu taqsimoti faqat real investisiya loyihalarini amalga oshirishni ta’minlash 

jarayonida qoʻllaniladi.
Investisiya faoliyatining samaradorligi koʻp jihatdan uning investisiya resurslarini maqsadli shakllantirish 

bilan belgilanadi. Investisiya loyihalarini moliyalashtirish manbalari va usullarini shakllantirishning asosiy maq-
sadi investisiya faoliyatining samarali natijalarini ta’minlash nuqtai nazaridan zarur investisiya aktivlarini sotib 
olish ehtiyojlarini qondirish va ularning tuzilishini optimallashtirishdir.

Investisiya loyihalarini moliyalashtirish usuli deganda loyihaning moliyaviy maqsadga muvofiqligini ta’min-
lash maqsadida investisiya resurslarini jalb qilish tushuniladi.

Investisiya loyihalarini moliyalashtirish yoʻli bevosita moliyaviy dastaklarni ishga solish bilan bogʻliq boʻlib, 
bu, oʻz navbatida, investorlarning investisiya loyihasini amalga oshirishda manfaatdorligiga toʻgʻridan-toʻgʻri 
ta’sir koʻrsatadi. Investisiya faoliyatini tashkil etish doimo investorlar bilan bogʻliq boʻlishi ularning moliyaviy va 
iqtisodiy manfaatlarini amalga oshiradigan loyihalarda yuzaga chiqarishga qaratiladi.

Iqtisodiyotda amalga oshirilayotgan investisiya loyihalarini turli manbalar hisobidan ta’minlash asosida 
iqtisodiyot tarmoqlarini moliyalashtirishning tarkibi va dinamikasini tahlil qilgan holda tarmoqlarning rivojla
nishi investisiyalarni jalb etish holatiga qanchalik bogʻlanganligini aniqlash mumkin. Shu bilan birga, ularni jalb 
etishga intilish natijasi jalb etish sur’atlari bilan bevosita bogʻliqligi ham kelib chiqadi [5].

Amaldagi moliyalashtirish manbalarining har biri ma’lum afzalliklar va kamchiliklarga ega. Shu sababli har 
qanday investisiya loyihasini amalga oshirish moliyalashtirish strategiyasini asoslashni, moliyalashtirishning 
muqobil usullari va manbalarini tahlil qilishni, moliyalashtirish jarayonini puxta ishlab chiqishni oʻz ichiga oladi.

Xalqaro amaliyotda loyihalarni moliyalashtirish deganda investisiyalarning qaytarilishini ta’minlashning 
oʻziga xos usuli bilan tavsiflanadigan, loyihaning oʻzi, kelajakda yangi tashkil etilayotgan yoki qayta tashkil 
etilgan korxonaning daromadlari, investitsion fazilatlariga asoslangan investisiya loyihalarini moliyalashtirish 
tushuniladi. Loyihani moliyalashtirishning oʻziga xos mexanizmi investisiya loyihasining texnik-iqtisodiy xusu
siyatlarini tahlil qilish va ular bilan bogʻliq xavflarni baholashni oʻz ichiga oladi va investisiyalar daromadliligi 
uchun barcha xarajatlar qoplangandan keyin qolgan daromadlar kiradi.

Investitsiya loyihalarini 
moliyalashtirish tizimi

moliya kredit
muassasalari

moliyalashtirish 
yo‘nalishlari va obyektlari

moliyalashtirish 
manbalari va usullari

moliyalashtirish tartibi 
(maqsadlari, tamoyillari va shartlari)

1- rasm. Investisiya faoliyatini moliyalashtirish tizimi1.

1	 Иқтисодий адабиётларни ўрганиш жараёнида муаллиф томонидан тузилди.

Soʻnggi yillarda Respublikamizda keng koʻlamli qulay investisiya muhitini yaratish, xorijiy investisiyalarni, 
xususan, toʻgʻridan-toʻgʻri xorijiy investisiyalarni jalb etish va oʻzlashtirish boʻyicha chora-tadbirlar amalga 
oshirilmoqda. 

Natijada toʻgʻridan-toʻgʻri xorijiy investisiyalar hisobidan moliyalashtirilgan 30 149,2 mlrd. soʻm investisi-
yalar yoki 2020-yildagi koʻrsatkichga nisbatan 1,8 foiz punktga kamaygan holda jami investisiyalardagi ulushi 
12,3 foizga teng investisiyalar oʻzlashtirildi.

Hududlar kesimida asosiy kapitalga investisiyalar oʻzlashtirilishi boʻyicha 2020-yilga nisbatan eng yuqori 
oʻsish sur’ati 144,2 foizga oʻsib, Xorazm viloyatida kuzatildi. Bu asosan zamonaviy issiqxonalar va turar joylar 
qurilishi bilan bogʻliq. Shuningdek, Buxoro viloyatida ham yuqori oʻsish surati kuzatilib, 2020-yilga nisbatan 
136,4 foizni tashkil qildi. Bunday natijani Qandim guruhi konlarini gazni qayta ishlash zavodi qurilishi, Xauzak 
va Shodi konlarini oʻzlashtirish va geologiya-qidiruv ishlarini olib borish dasturi doirasida oʻzlashtirilgan investi-
siyalar bilan izohlash mumkin. Toshkent viloyatida asosiy kapitalga investisiyalar hajmining 2020-yilga nisbatan 
119,1 foizni tashkil etishi, “Yoshlik 1” konini oʻzlashtirish boʻyicha investisiyalar bilan bogʻliq.

Respublikada asosiy kapitalga oʻzlashtirilgan investisiyalar hajmi boʻyicha yuqori ulush Toshkent shahri – 
23,5 foiz, Toshkent viloyati – 11,4 foiz va Buxoro viloyatida – 7,8 foiz kuzatildi.

Qoraqalpog‘iston Respublikasi
Toshkent shahri

Farg‘ona

Toshkent

Sirdaryo

Surxondaryo
Samarqand

Namangan

Navoiy

Qashqadaryo

Jizzax

Buxoro

Andijon

Xorazm

2-rasm. Asosiy kapitalga oʻzlashtirilgan investisiyalarning oʻsish sur’atlari2, foizda.

Investision faollikning eng past oʻsish sur’atlari Qashqadaryo – 72,7 foiz (investisiya hajmi 16 225,1 mlrd. 
soʻm) va Navoiy – 93,4 foiz (16 309,1 mlrd. soʻm) viloyatlarida qayd etildi. 2021-yilda jami asosiy kapitalga 
oʻzlashtirilgan investisiyalarning asosiy qismi, ya’ni 63,2 foizi respublikaning olti hududida, jumladan, Tosh-
kent shahrida – 23,5 foiz, Toshkent viloyatida – 11,4 foiz, Buxoro viloyati – 7,8 foiz, Samarqand viloyati – 7,2 
foiz, Navoiy – 6,7 foiz va Qashqadaryo viloyatida – 6,6 foizdan investisiyalar oʻzlashtirildi. 2021-yilda aholi jon 
boshiga hisoblangan asosiy kapitalga oʻzlashtirilgan investisiyalar hajmi boʻyicha yuqori koʻrsatkichlar Tosh-
kent shahrida – 20 433,9 ming soʻm (yoki 2020-yilga nisbatan taqqoslaganda – 97,4 foiz), Navoiy viloyatida –  
15 931,5 ming soʻm (yoki 91,7 foiz), Sirdaryo viloyatida – 10 011,5 ming soʻm (yoki 114,3 foiz), Buxoro 
viloyatida – 9 681,7 ming soʻm (yoki 134,6 foiz), Toshkent viloyatida – 9 538,7 ming soʻm (yoki 120,4 foiz) va  
Qashqadaryo viloyatida 4 811,9 ming soʻm miqdorida (yoki 71,4 foiz) qayd etildi.

Investisiya loyihalarini moliyalashtirish manbalarini tanlash nafaqat investisiya faoliyatining hayotiyligini, 
balki undan keladigan yakuniy daromadning taqsimlashni, ilgʻor kapitaldan foydalanish samaradorligini va 

2	  https://stat.uz/uz/default/choraklik-natijalar/9388-2021 сайти маълумотлари асосида тузилди.

investisiyalarni amalga oshiradigan tashkilotning moliyaviy barqarorligini ham belgilaydi. Investisiyalarni moli-
yalashtirish manbalarining tarkibi va tuzilishi jamiyatning faoliyat mexanizmiga bogʻliq.

X U L O S A  V A  T A K L I F L A R
Xulosa qilib shuni ta’kidlash kerakki, dunyoning rivojlangan mamlakatlari va rivojlanayotgan yoki inqirozga 

uchragan davlatlar uchun milliy iqtisodiyotning global darajada texnik yoki texnologik holatini saqlab turishni yoki 
unga erishishni ta’minlaydigan investisiya qarorlarini qabul qilish va investisiya loyihalarini amalga oshirishni 
ragʻbatlantiruvchi investisiya siyosati ushbu yoʻnalishdagi iqtisodiy harakatlar eng muhim vositalardan biridir. 

Shu bilan birga, mamlakatimizda koʻpincha korxonalarni texnik va moliyaviy jihatdan kuchli boʻlgan raqo-
batchilardan himoya qilish istagi bilan ta’qib qilinadi. Masalan, import qilinadigan tovarlarga katta miqdordagi 
import bojlari joriy etilishi munosabati bilan respublikamiz korxonalariga oʻzlarining eskirgan mahsulotlarini ichki 
bozorlarda keyinchalik oshirilgan narxlarda sotish uchun qulay imkoniyat yaratilmoqda.

Investisiya loyihalarini moliyalashtirish manbalari va usullarini takomillashtirishda quyidagi taklif-tavsi-
yalardan foydalanish moliyalashtirish sifatini ta’minlash va ularning muvaffaqiyatli amalga oshirilishida muhim 
ahamiyat kasb etadi:

- investisiya loyihalarini moliyalashtirish manbalari va usullari  xususiyatlarini tadbiq qilishning xorij tajri
balarini oʻrganish hamda uning milliy iqtisodiyotning oʻziga xos xususiyatlarini inobatga olgan holda tadqiq etish;

- investisiya loyihalarini moliyalashtirish manbalari qiymatini baholashni soddalashtirish, ekspertiza mud-
datlarini sun’iy ravishda uzayib ketishlariga yoʻl qoʻymaslik;

- investisiya loyihalarini tashabbuskorlarining tijorat banklari bilan oʻzaro manfaatli hamkorlikka asoslangan 
munosabatlarini yanada rivojlantirish maqsadida bank tizimi bilan qarz oluvchilar manfaatini integrasiyalashda 
oʻzaro munosabatlarni ikki tomonlama ishonch va shartnoma asosida qurish;

- investisiya loyihalarining tashabbuskorlari duch kelayotgan asosiy muammolardan biri moliyaviy resurs-
larning etishmasligi va uni olish murakkabligi pasaytirish uchun, moliyalashtirishning noan’anaviy usullaridan 
(lizing yoki seleng, sindisiyalashtirilgan kredit, venchurli moliyalashtirish, kradfonding, kraudinvesting) faol foy-
dalanish lozim.

Yuqorida koʻrib oʻtilgan vazifalarni imkon qadar tezroq va samarali oʻz echimini topishi, nafaqat, investisiya 
loyihalarini moliyalashtirish manbalari qiymatini baholashda, balki davlatning ijtimoiy-iqtisodiy rivojlanishi hola-
tini va aholining farovon hayot tarzini yanada yaxshilashga xizmat qiladi.

